
atoasay no ’Amis tada mafana’ to nika falic
Mno romi’ad, Pakayni to no faili, no orar
irato ko kasasiroma no sowal, no ka canglahan a
fali o fadat han nangra, no kaciherangan a fali o
safalat han nangra, no lalowdan ato kasi’enawan o
lifes han nangra. Pakayni to no orar irato ko
kasasiruma no sowal, o ramasmas, o fudo’, o siya’
a orar, masatadasayay a orar, mafana’ cangra no
hakuwa a fulad ira ko faliyos, ta misimsim to
romi’ad a malikuda, hayfangcal ko ilisin no
finawlan saan.

Nani pito fulad tangasa i siwa ko fulad no
mihcahcaan o ka faliyosan a fulad saan a mafana’
cangra, sa ano mafaliyos to lima a fulad ato i ikor
no siwa a fulad, rarawraw ko matoasay a mackok
sacisowal saan: ano matini ko romi’ad no rarem?

saan a ma o hot ko faloco’ nangra.

Mafenek ko matoasay a mitapal to saka ci
pinang a ira ko faliyos a awa ko faliyos a saan,
saka ccay a pitapal nangra i, ano hakakrem ko
romi’ad ano cicada’a ko wali alatek ira ko faliyos
a saan cangra, saka tusa ano ma hengheng ko
riyar tataang ko taplik alatek a tayni ko faliyos a
marakat kita a saan cangra, saka tolo ano i
papotal ko tfo’ no ’awl alatek a awa ko faliyos
anini mihcaan a saan cangra, saka spat ano
malofic ko hana no kingking a kilang i, alatek a
ira ko faliyos a saan cangra. Caay ka patlac ko

sowal no matoasay.

Ira ko faliyos mihaklong to tataangay a orar,
tataang to ko cdas, maprar to ko lotok, mafana’
ko pasawali a >Amis, adihay ko kasoy ato cikacik
odatong ato mawaliday a futing i riyar saan, sato
dafak to’man ho malkal to ko niyaro a tayra i
riyar a mikasoy, yoroma ira ko tayraay i cpo’ no
’aro a mitafukod, saheto o tamdaw ma’min ko
lawac no riyar.

Pakayniay i ka ngiyangi no sota’o lonen han
no ’Amis, todong pakayniay malonen yasanay a
sowal, caka hakowa ko sowal no ’Amis, alatek
nawhan kafahalan saan a malonen honi tumerep
caho ka samaan ko riang no lonen a makra no
’Amis, itiya ito nika ’amoto to ko loma’, ta
matalaw to nika polin no loma’, tamatalaw to ko
haratng nangra to lonen.

Maharatng no mako i kaka *manganho, o
pakongko no fay’ no mako sowal saan: itira i
kakarayan ira ko ccay makodicay a fafoy
mipakisakis to hcek no kakarayan, sa mangiyangi

ko hcek dadmak ko sra -- o lonen saan ko sowal.

Nikawrira o pangangan no ’Amis to cipohongay a
’adopen o malonem saan, mararangi ko ngiha’ to
malonen, caay hakiya ko malonem ko
pakisakisay toya hcek? Alatek caayay ko fafoy,
nawhan caay ka araw to raday ko malonem, ma
araw ko fafoy misacikaycikay i salawacan, sa
patinaku sato fafoy ko sowal ni fay’ i takowanan,
caay kafana’ kako so’linay hakiya? Nikawrira
mahiratng ko sdi no tawa’ no pising ni fay’, sdak
sa ko ilol no mako i cingranan omatoasay.

